
Estatolatrak triste 
TXILLARDEGI / Hizkuntzalari eta idazlea 

Belgika Estatua hilzorian. Ho-
rixe da albistea. Orain dela u rte batzuk «la Belgique à 
papa», frantsesa eta batua, hil 
zen. Gaur, berriz, Belgika bi-

z efederalaren heriotza ira-
gartzen da. Fraintzia ahultze-
kotan sortu zen Belgika Esta-

tuak bi mendez iraun du. 
Hau dela-ta. "Le Vif-L'Ex-

press" belgikar astekariak 
bere 2.362. zenbakia arazo 

honi eskaini dio (1996-X-
17koa); azalean letra handitan 
hitz hau irakur daitekeelarik: 
separatisme. 

EGINek ere ongi daki honen 
berri; eta joan den neguan, ur-
tarrilaren 13ko zenbakian, 

o rrialde osoa erabili zuen krisi 
honen berri emateko. 

Guk ezagutu genuen Belgika 
batua (paperetan batua bakarrik, egia 
esan) hila zen jadanik. 1993ko Konsti-
tuzioak honela dio bere lehenengo Arti-
kuluan: «La Belgique est un Etat Fé-
deral qui se compose des Cammunautés 
eta des Régions». 

Zein Komunitate? Zein Lurralde? Bi 
hitzetan esango dugu. Hiru komunitate, 
hiru elkarte etniko: flandriarra, walo-
niarra eta alemana: eta hiru lurralde: 
Flandria, Walonia eta Brusela. 

Federazio horretan flandiarrak dira 
gehiengoa: 6 milioi; eta waloniarrak 
gutxiengoa: 4 milioi. Ekialdean bizi 
diren alemanak. 65.000 besterik ez 
dira. 

Azken ohar bat: Flandriako hiz-
kuntza ofiziala, nederlandera da, Ho-
landakoa bera; eta Waloniako hiz-
kuntza ofiziala, frantsesa, Fraintziakoa 
bera. Era berean, belgikar alemana hiz-
kuntza formala, Alemaniako alemana 
bera da. Dialektoen eta diglosien ara-
zoak alde batera utziko ditugu. 

Ekonomikoki Walonia izan da Belgi-
karen ardatza joan den mendean. Gaur 
egun, Waloniako ikatzak bere balioa 
galdu ondoren. Flandria da buruzagia. 
Bi «komunitate»en arteko tirabirak az-
kartuz joan dira aspaldidanik; eta orain 
berezketaren aldekoak datoz indarrean. 

Alde batetik, belgikar frankofonoek, 
François Perin-en eskutik, flandiarren-
gandik berezi nahi dute, eta Fraintziara 
pasa. 

Belgikan bi 
herri daude. 
Bi herri-atal 

esatea hobe. 
Eta bitasun 

horri erantzun 
instituzionala 
eman behar 

zaio 

Bestetik, belgikar nederladeradunek, 
Lionel Van Den Berghe-ren eskutik, 
bat egin nahi dute flandarrekin (1992); 
21 milioi biztanletako Estatu bai 
osatuz. 

Eragozpenik bai? Noski. Bateko, be-
rrehun urte horretan, nola-hala, belgi-
karrek elkarrekin burutu duten kon-
daira dago. Besteko, ekonomiaren alo-
rrean sortu diren lotura «belgikarrak». 

Baina, horiez gain, eta nabarmenki: 
Belgikako Erregea dago, eta Laaken, 
eta Monarkiari lotutako parafernalia. 
Eta, bigarrenik, Brusela. Gaur egun 
Brusela batera baita Flandriako Hiri-
buru ofiziala, Belgikako Hiriburua, eta 
Europako Hiriburua. 

Oraindik zailago: Brusela Flandriako 
lurraldean dago, inguru guztian neder-
landeraz mintzo diren udalerriak ditu; 
baina bere hiru laurdenetan hiri franko-
fonoa da (joan den mendean gertatzen 
zenaren kontra). Orain dela ehun urte, 
Brusela nederlanderaz mintzo zen, oro 
har. 

Gero eta maizago Txekoslobakia bi-
kunaren berezketa aipatzen da: han ere 
bi polo zeuden (Praha eta Bratislava, 
eta txekiarrak eta eslobakiarrak), eta 
haserrerik gabe berezi dira. Eta kitto. 
Gauza bera egin ote daiteke Belgikan? 
Ezin esan. 

Orain Belgikako frankofonoak oso 
etsita daude; eta jasaten ari diren «mes-
pretxuari» muga bat jarri nahi omen 
diote. 

Baina Estatua waloniar burgesiaren 
zerbitzutan erabili den tresna izan dela 
garbi dago. Zaire-Rwanda-Burundi-ko 
tragedia ikaragarriak erakusten digu 
hau garbiki egun hauetan. Hiru afrikar 
Estatu horiek Belgikaren kolonia izan 
dira. Hots, Mobutu diktadorea eta gai-
nerako buruzagiak egun hauetan tele-
bistan azalpenak ematera azaltzen dire-
nean, frantsesez mintzo dira. 

Orain hori egia ez bada ere, barra-
garri gertatzen da frankofonoak «ja-
saten duten mespretxuaz» mintzatzea. 

Belgikan bi herri daude. Bi berri-atal 
esatea hobe. 

Eta bitasun horri erantzun instituzio-
nala eman behar zaio. Badirudi (oso lo-
gikoa denez) lokarri etniko-linguistikoa 
gaina hartzen ari dela. 

Nor arranguratuko, eta zergatik? 




